
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Konačan tekst dokumenta Strategija  

reforme penzijskog sistema u 

Federaciji Bosne i Hercegovine rezultat 

je višegodišnjeg rada, kako domaćih 

stručnjaka koji se bave penzijskim 

sistemom, tako i predstavnika 

socijalnih partnera, udruženja 

penzionera, a na predloženoj verziji, 

pored ostalih, stručnu pomoć pružila je 

i Svjetska Banka.  

Strategija reforme penzijskog sistema 

je u više navrata razmatrana na Vladi 

Federacije Bosne i Hercegovine, kao i 

na Ekonomsko-socijalnom vijeću, te 

Parlamentu Federacije Bosne i 

Hercegovine. Praktično, u svim 

verzijama ovog dokumenta 

identificirane su promjene koje bi 

trebalo napraviti u postojećem 

penzijskom sistemu, pri čemu je uvijek 

istaknuta potreba za nadogradnjom 

postojećeg sistema kroz uvođenje 

novog oblika penzijskog osiguranja. U 

skladu sa time, definirani su mogući 

pravci reforme penzijskog sistema. 

Dakle, imajući u vidu važnost 

Strategije, bitno je postizanje političkog 

konsenzusa o mogućim pravcima 

nadogradnje penzijskog sistema u 

Federaciji Bosne i Hercegovine, a u 

cilju njegove finansijske stabilnosti, bez 

obzira na globalnu ekonomsku krizu, 

odnosno pad makroekonomskih 

pokazatelja u Federaciji Bosne i 

Hercegovine, te je neophodno njeno 

donošenje. 

 


